
Ed. 346. Nefndarálit
um frv. til I. um iðnaðarmálastjóra og framleiðsluráð.

Frá meiri hl. iðnaðarnefndar.

Nefndin hefur rætt frv. á 5 fundum. Sendi hún það til umsagnar til Landssam-
hands iðnaðarmanna, Félags ísl. iðnrekenda, Landssambands ísl. útvegsmanna,
Búnaðarfélags Íslands, Rannsóknarráðs ríkisins og Fjárhagsráðs. Bárust nefnd-
inni umsagnir frá öllum þessum aðilum nema Landssambandi ísl. útvegsmanna og
Fjárhagsráði. Allir þeir aðilar, sem sendu nefndinni umsögn, mæla eindregið með
því, að frv. verði samþykkt, en nokkrir þeirra leggja til, að gerðar verði á því
breytingar, sem þó á engan hátt eru verulegar efnisbreytingar. Eru umsagnir aðila
birtar hér með sem fylgiskjöl.

Málið var einnig rætt við ráðherra þann, sem fer með iðnaðarmál, og tjáði hann
sig því fylgjandi, að frv. næði fram að ganga.

Minni hl. nefndarinnar, þeir PZ og StgrA, vill ekk i láta samþykkja frumvarpið
og mun því skila séráliti.

Með frv. því, sem hér liggur fyrir, er ætlazt til þess, að stjórn iðnaðarmálanna
verði komið fyrir á líkan hátt og stjórn landbúnaðarmála og sjávarútvegsmála.
Með tilliti til þess, að þessi atvinnuvegur er sívaxandi í landinu, svo að telja má,
að hann sé nú þjóðinni engu minna nauðsynlegur til fjárhagslegrar og menningar-
legrar afkomu en hinir tveir aðalatvinnuvegir hennar, verður það ekki einasta talið
sanngjarnt og rétt að skipa þessum málum svo vel sem unnt er, heldur verður það
að teljast lífsnauðsyn fyrir þjóðina, að það sé gert, svo mjög sem afkoma hennar
nú veltur á því, að fyrir þessum málum sé séð á sem beztan og öruggastan hátt.
Hingað til hefur þjóðin lifað it allt of mikilli rányrkju. Náttúrugæði til lands og

sjávar eru ótæmandi. Aðeins brot af þessum mikla fjársjóði hefur þjóðin enn not-
fært sér. í stað þess að vinna að fullu verðmætin úr hráefnum landsins, þannig að
engu sé kastað og varan flutt út i sem allra verðmætustu ásigkomulagi, hefur allt
of lengi miklu magni verið fleygt, og margt af því, sem hirt hefur verið, flutt út
sem óunnið eða hálfunnið hráefni, þjóðinni til ómetanlegs tjóns. Iðjuver, sem
reist hafa verið í landinu, hafa orðið að glíma við margvíslega erfiðleika, fyrir
skort á skipulögðum leiðbeiningum frá hendi hins opinbera. A þennan hátt er sóað
að óþörfu hundruð þúsunda króna verðmætum. Úr þessum ágöllum er frv. ætlað
að bæta, ef að lögum verður. Öll ummæli þeirra aðila, sem umsagnir hafa sent til
nefndarinnar, hníga í þá átt, að brýn nauðsyn sé til þess, að mál þetta nái fram að
ganga. Þær ábendingar til breytinga á frv., sem framkomnar eru, hefur meiri hluta
nefndarinnar þótt rétt að taka til greina, þær miða sumpart að því að bæta frv.,
sumpart að því að skýra nánar hugtökin "iðja og iðnaður", og sumpart að því að
auka ihlutunarrétt þeirra aðila, sem mest eiga undir afgreiðslu málsins. Með til-
vísun til þessa leggur meiri hluti nefndarinnar til, að frv. verði samþykkt með
eftirfarandi

1. Við 2. gr.
a. Í stað orðsins "vélaverkfræðingur" í 1. mgr. komi: verkfræðingur.
b. 2. málsl. 2. mgr. orðist svo: Skal það skipað til 4 ára i senn: einum að fengn-

um tillögum frá Landssambandi iðnaðarmanna, öðrum að fengnum tillögum
frá Félagi isl. iðnrekenda og þeim þriðja án tilnefningar, og er hann for-
maður ráðsins.

2. Við 5. gr.
a. Upphaf 1. töluliðar orðist svo: Að stuðla að rannsóknum á skilyrðum
b. 1 stað orðsins "iðnaðarmála" undir 2. tölulið komi: iðju- og iðnaðarmála.
c. Í stað orðanna "iðnaðarmálum, og láta þær iðnrekendum i té" í 3. tölulið a.

komi: iðju- og iðnaðarmálum, og láta þær hlutaðeigandi atvinnurekendum
í té.

d. Í stað orðsins "iðnrekendum" í tölul. 3. b. og e. komi: iðju- og iðnrekendum.
e. Töluliður 3. d. orðist svo:

Að .hvetja til tilrauna til endurbóta á hinum ýmsu sviðum iðju og
iðnaðar.

f. Aftan við 4. tölulið bætist: og smiðjum.
g. Í stað orðsins "iðnaðarvörur" í 6. tölulið komi: iðju- og iðnaðarvörur.

3. Við 7. gr. Greinin orðist svo:
Til þess að jafnan sé unnt að hafa heildaryfirlit yfir iðju- og iðnaðarmálin

í landinu, lætur framleiðsluráð safna og gefa út ár hvert skýrslu um eftirfar-
andi atriði: Skrásetningu þeirra iðju- og iðnaðarfyrirtækja, sem starfrækt eru
i landinu, hversu margir menn starfa við fyrirtækið og hversu mikinn tíma af
árinu það er starfrækt og á hvaða árstíðum, hve mikil vinnulaunagreiðslan er,
hver tegund framleiðslunnar er og hvaða framleiðslumagn, úr hvaða efnum
er unnið og hvaða meðferð þau hafa fengið, hve mikill hráefnakostnaðurinn
og hráefnaþörfin er og hvernig þetta skiptist á erlendan og innlendan gjaldeyri,
hve mikill innflutningstollur er á efni, sem notað er til framleiðslunnar, og
hve mikill útflutningstollur er greiddur, ef varan er flutt út, hve mikill fram-
leiðslutollur er greiddur, hvert sé verðlag vörunnar, þegar hún hefur verið full-
unnin, og hvernig það er samanborið við verðlag á sambærilegum innfluttum
vörum, hve mikill erlendur gjaldeyrir sparast við að framleiða vöruna fyrir
innlendan markað, og hve mikinn erlendan gjaldeyri varan skapar í útflutningi.

4. Við 8 gr. Aftan við greinina bætist nú mgr., er orðist svo:
Upplýsingar um tæknilegt fyrirkomulag og skipulagningu einstakra fyrir-

tækja, er iðnaðarmálastjóri, starfsmenn hans eða framleiðsluráð kunna að kom-

BREYTINGUM:

ast að í starfi sinu, en ekki hefur verið opinbert almenningi, skal fara með sem
einkamál og gæta þagnarskyldu um.

Alþingi, 12. febr. 1948.

Sigurjón Á. Ólafsson,
form.

Gísli Jónsson,
frsm.

Lárus Jóhannesson.

Fylgiskjal I.

RANNSÓKNARÁÐ RíKISINS
Reykjavík, 16. nóv. 1947.

Umsögn rannsóknaráðs ríkisins.
Bréf háttvirtrar iðnaðarnefndar, dags. 4. þ. m., ásamt frumvarpi til laga um

iðnaðarmála st jóra og framleiðsluráð, er nefndin hefur sent rannsóknaráði til um-
sagnar, hefur verið móttekið.

Rannsóknaráði er ljúft að verða við þeirri beiðni og óskar að taka þetta fram.
Iðnaður hér á landi hefur frá öndverðu notið harla lítillar aðstoðar eða leið-

beiningar af hálfu hins opinbera.
Af eðlilegum ástæðum hefur iðnaðurinn sérstaklega risið upp í skjóli fram-

leiðslunnar til sveita og sjávar, en að minna leyti orðið til sem atvinnugrein, er
væri óháð hinum atvinnuvegum vorum, landbúnaði og sjávarútvegi. Af þessum
sökum hefur iðnaðurinn því máske orðið í skugganum frá þessum atvinnuvegum,
meir en heppilegt hefur verið.

ÞÓ má segja, að síðustu áratugi hafi risið upp allmargvíslegur iðnaður, er sett
hefur sér það markmið að vinna úr sjálfvöldu efni, ef svo mætti að orði komast, og
hafa þá einkum orðið fyrir valinu hráefni af erlendum toga, en einnig innlend efni,
sem ekki verða rakin til landbúnaðar né sjávarútvegs.

En það hlýtur að verða hlutskipti iðnaðar, hér á landi sem annars staðar, að
hann eigi ekkert sérstakt ættar land, að því er efniviðinn snertir, heldur beri niðri
á vettvangi erlends ef'navarníngs, engu síður en innlends, á miður þörfum viðfangs-
efnum sem nauðsynlegum, eftir viðhorfi manna til þeirra verkefna, er við blasa.

Af þessu er ljóst, að iðnaðurinn hlýtur að vera lausari í böndum heldur en
framleiðslustarfsemin, sem er svo mjög háð tiltölulega einhliða náttúrugæðum lands
og sjávar. Er því sú hætta á ferðum, að iðnaðurinn geti komizt að einhverju leyti á
villigötur, en að öðru leyti megi finna ótroðnar slóðir, þar sem eðlilegt væri þó, að
brautir iðnaðarins lægju.

Þess vegna er einmitt mikil þörf á þvi að fylgjast með þróun iðnaðarins frá
einhverri miðstöð, er hafi styrk ríkisvaldsins it bak við sig, og tryggja það sem
bezt, að iðnaðurinn stefni hvarvetna í farsælar áttir fyrir landið og að réttilega sé
haldið á vinnuafli og efnanotkun, sérstaklega þeirra efna, sem aðkeypt eru.

Frumvarp það, sem hér liggur fyrir til athugunar, er því fyllilega tímabært,
og virðist frumvarpið byggt upp frá því sjónarmiði, að full vitneskja sé ávallt fyrir
hendi um það ástand, er ríkir í iðnaðarmálum vorum á hverjum tíma; hvað iðnað-
urinn hefst að; hvert stefnir í málum hans, og inn á hvaða leiðir beri að beina þróun
iðnaðarins.

Þótt iðnaður sé orðinn hér stórstígur á mörgum sviðum, gætir þó ekki fulls
þroska í uppbyggingu hans. En þar sem fram undan eru máske enn stærri verkefni,
á nýjum sviðum, má öllum vera ljóst, bver nauðsyn er, að vel sé á íðnaðarmáluru
vorum haldið.

Ein hin merkari afskipti hins opinbera af iðnaðurmálum landsins var stofnun
atvinnudeildar háskólans.

Hlutverk þessarar stofnunar er að starfa í þágu allra atvinnuvega landsins,
og er henni skipt í þrjár deildir til þess, og nefnist sú iðnaðardeild. sem hefur
sérstaklega verkefni iðnaðarins á sinni könnu,

Hliðstætt atvinnudeild háskólans starfar rannsóknarstofa Fiskifélags íslands,
sem sérstaklega hefur tekið að sér iðnaðarmál sjávarútvegsins og stendur i tengslum
við hann fyrir milligöngu Fiskifélagsins.

Þá má geta þess, að öðrum deildum atvinnudeildar háskólans, svo sem búnaðar-
deild, er séð fyrir tengslum við landbúnaðinn með tilraunaráðum búfjárræktar og
jarðræktar, en slíkra tengsla við atvinnulífið nýtur iðnaðardeildin ekki enn þá.

Með þeirri tilhögun, sem frumvarpið gerir ráð fyrir, að iðnaðurinn fái sitt
eigið framleiðsluráð og iðnaðarmálastjóra, er séð fyrir því, að nánari tengsl verði
innan að, frá miðstöð iðnaðarmálanna. við hina sérfræðilegu menntun, sem iðnaðar-
deild atvinnudeildar hefur upp á að bjóða, og ætti það að boða þá samvinnu milli
þessarar stofnunar og iðnaðarins í landinu, sem er þörf og nauðsynleg, en til þessa
hefur verið næsta ófullnægjandi.

Um einstakar greinar frumvarpsins, vill ráðið gera nokkrar athugasemdir.

Við 2. gr.
Ráðið telur nauðsynlegt, að iðnaðarmálastjóri hafi þá beztu menntun, sem völ

er á, og sé verkfræðingur. En ástæðulaust virðist að takmarka menntun hans við
vélaverkfræði. því að sú sérmenntun stendur iðnaðarmálunum ekki nær en t. d.
efnaverkfræðin.

Gert er ráð fyrir því, að rannsóknaráð hafi íhlutun um val í framleiðsluráð,
með tilnefningu eins manns, og er ráðinu því lagður talsverður vandi á herðar, sem
það þó vill ekki skorast undan. .

Vegna þeirra tengsla, er talin hafa verið æskileg milli miðstjórnar iðnaðarmál-
unna og atvinnudeildar háskólans, gæti rannsóknaráð fellt sig við, að tilnefningin
væri bundin við sérfræðing úr starfsliði iðnaðardeildarinnar, án þess þó að gera
beinlínis tillögu um það.

Við 5. gr. lið 1.
Hér virðist vera farið óþarflega langt í verkefnaákvörðun fyrir iðnaðarmála-

stjóra og framleiðsluráð, enda eru fyrir stofnanir eins og rannsóknaráð, atvinnu-
deild háskólans o. fl., sem annast rannsóknarstarfsemi. A hinn bóginn væri eðlilegt
að orða liðinn þannig: Að stuðla að rannsóknum á skilyrðum o. s. frv.

Sama máli gildir um lið 3 d. 5. greinar, að eðlilegra þykir að orða hann þannig:
Að hvetja til tilrauna til endurbóta o. s. frv.

Virðingarfyllst,

Ásg. Þorsteinsson,
p. t. formaður.

Til iðnaðarnefndar efri deildar Alþingis, Reykjavik.

Fylgiskjal II.

FÉLAG íSLENZKRA IÐNREKENDA
Reykjavik, 26. nóv. 1947.

Iðnaðarnefnd efri deildar Alþingis hefur sent félagi voru til umsagnar frum-
varp Gísla Jónssonar um iðnaðarmálastjóra og framleiðsluráð.

Frumvarp þetta var nokkuð rætt á almennum fundi í félagi voru hinn 25. okt.
s.l., og var þar samþ. í einu hljóði svofelld tillaga:

"Fundurinn lýsir ánægju sinni yfir því, að fram er komið á Alþingi frumvarp
til laga um iðnaðarmálastjóra og framleiðsluráð, þar sem til þess er ætlazt, að
iðnaðurinn njóti viðurkenningar þess opinbera á borð við landbúnað og sjávarút-
veg.

Fundurinn þakkar flutningsrnanní, Gísla Jónssyni, fyrir ágætan skilning á þýð-
ingu og þörfum íslenzks iðnaðar, eins og fram kemur í frumvarpinu og hinni glöggu
greinargerð þess.

Jafnframt telur fundurinn sjálfsagt, að samtökum verksmiðjuiðnaðarins í
landinu, Félagi íslenzkra iðnrekenda, sé ætlað að tilnefna fulltrúa í væntanlegt
framleiðsluráð, þar eð meginefni frumvarpsins beinist að verksmiðjuframleiðsl-
unni."

Stjórn félags vors hefur síðan, samkvæmt beiðni yðar, tekið frumvarpið til
nánari yfirvegunar .

Eftir þá athugun viljum vér lýsa því yfir, að vér teljum æskilegt, að hið háa
Alþingi samþykki frumvarpið að meginefni til óbreytt frá því, sem flutningsmaður
leggur til.

Iðnaðurinn er annar umfangsmesti atvinnuvegur landsbúa, miðað við hve
margir teljast hafa beint lífsframfæri af atvinnu við iðnað. Í stærstu kaupstöðun-
um, sunnan- og norðanlands, Reykjavík og Akureyri, er iðnaður langstærsti at-
vinnuvegurinn. Hins vegar virðist hin skjóta þróun iðnaðar sem atvinnuvegar á
íslandi vera ókunn íslendingum sjálfum, a. m. k. þeim, sem kalla stjórn iðnaðar-
mála skriffinnsku eina og vilja láta þennan atvinnuveg sigla sinn sjó, án afskipta
og velvildar hins opinbera. Ef svo væri um aðra aðalatvinnuvegi vora, landbúnað
og sjávarútveg, að ríkið hefði lítil afskipti af tilhögun þeirra og þróun, mætti
e. t. v. telja frumvarpi þessu ofaukið í skjölum þingsins. En fyrst þessum málum
er annan veg háttað og löggjafinn hefur fundið ástæðu til að veita tugum milljóna
króna árlega úr sjóði almennings til stuðnings þeim, er stunda fiskveiðar og land-
búnað, þá má segja, að frumvarp um stjórn iðnaðarmála sé vonum seinna fram
komið. Vegna afskiptaleysis og tómlætis hins opinbera af málefnum iðnaðarins
tl undanförnum árum er engin reynsla fengin um það, hver áhrif það kann að
hafa frá þjóðhagslegu sjónarmiði séð, að gerðar séu rannsóknir á skilyrðum til
fullkominnar hagnýtingar tl öllum þeim hráefnum, sem landið hefur yfir að ráða,
að gerðar séu árlega tillögur til ríkisstjórnarinnar um heildartilhögun á sviði iðn-
aðarmála, með hagsmuni þjóðarheildarinnar fyrir augum, að stuðlað sé að marg-
víslegum umbótum á vinnslu og meðferð framleiðslunnar, að stuðlað sé að því, að
ekki sé fluttur inn fullunninn varningur, ef unnt er og hagkvæmt að vinna hann
hér á landi að einhverju leyti eða öllu, að fylgzt sé með framleiðslu, eftirspurn
og sölu á Íslenzkum afurðum, að unnið sé að aukinni hagnýtingu markaða fyrir
Islenzkar iðnaðarvörur o. s. frv.

Hins vegar ætti nú að vera komin full reynsla fyrir því um hina tvo aðal-
atvinnuvegina, hvort stuðningur hins opinbera við þá er til hagsbóta fyrir þjóð-
arbúskapinn.

Sé svo eigi, virðist sjálfsagt að afnema öll ráð og ráðunauta, stjóra, nefndir
og styrki, sem vinna eiga að eflingu sjávarútvegs og landbúnaðar, og að fella um-
umsvifalaust frumvarp til laga um iðnaðarmálastjóra og framleiðsluráð.

En leiði reynslan það í ljós, að stuðningur af almannafé til atvinnuveganna
og eftirlit hins opinbera með rekstri þeirra sé nauðsynlegur, er engin ástæða til að
ætla, að önnur regla eigi við um iðnað en um landbúnað og sjávarútveg.

Vér leyfum oss að álykta vegna sívaxandi framlags ríkissjóðs sjávarútvegi og
landbúnaði til framdráttar, sé það skoðun reyndra manna á þessu sviði, að ríkis-
valdinu beri að styðja og styrkja atvinnuvegina eftir fremsta megni. Fyrst svo er,
eiga þeir mörgu landsmenn, sem iðnað stunda, fyllsta rétt til að vænta þess, að sá
atvinnuvegur hætti að vera hornreka í augum islenzkra stjórnvalda.

Það á að gera fyllstu kröfur til iðnaðarframleiðslu nn ar, sannprófa í hverri
grein þróunarmöguleikana og hlúa að þvi á allan hátt, sem horfir til hagnaðar,
að framleitt sé í landinu. Vísindaleg uppbygging verður affarasælli til árangurs
en sú happ a -og glappaaðferð, sem íslenzki iðnaðurinn hefur oft á tíðum orðið
að búi við í afskiptum hins opinbera. Þannig var um tíma sú skoðun ofarlega á

baugi hjá ráðamönnum þjóðarinnar, að undangenginni nákvæmri nefndarrann-
sókn undir stjórn erlends sérfræðings, að við Íslendingar ættum að efla iðnaðinn
í landinu umfram aðra atvinnuvegi. Vegna þessa sjónarmiðs örlaði á því um skeið,
að stofnun nýrra verksmiðja í landinu væri svo vel séð af þingi og stjórn, að styrkja
bæri slíkt framtak með því að undanþiggja fyrirtæki í viðurkenningar skyni greiðslu-
skyldu opinberra gjalda fyrstu fjögur árin. A þeim árum voru ýmsar verksmiðjur
reistar, og árlega fjölgaði þeim mönnum, sem helguðu sig iðnaðarstörfum, öfluðu
sér fullkomnari tækja og meiri þekkingar og bundu lífsafkomu sína velgengni
þeirrar atvinnugreinar. En tónninn í garð iðnaðarins breyttist, mjög að ósekju,
og leiðarstjörnur þjóðarinnar Í atvinnumálum gáfu að lokum út yfirlýsingu um
það, í desember s. l. (sjá 5 ára áætlun Nýbyggingarráðs um sjávarútveginn), að
of margir íslendingar fengjust við iðnaðarstörf, án þess að leidd væru rök að því,
hvaða iðnaðarstarfsemi ætti að dragast saman eða leggjast niður. Skömmu síðar
skrifaði áhrifamikið blað í höfuðstaðnum um það í forystugrein, að "iðnaðurinn
væri frekar þjóðarböl en þjóðargæfa". Við úthlutun gjaldeyris- og innflutnings-
leyfa til iðnaðarfyrirtækja, sem vinna úr aðfluttum efnum, þykir lítt hafa verið
"af setningi slegið". Komið hefur fyrir, að verksmiðjur, sem framleiddu góða
vöru og höfðu margt fólk í vinnu, urðu að vera aðgerðarlausar tímum saman
vegna hráefnisskorts og var synjað um gjaldeyris- og innflutnings leyfi, jafnhliða
því að fluttar voru inn í landið tilbúnar vörur sömu tegundar. Margt fleira mætti
nefna í sambandi við innflutningsmálin, sem virðist benda til þess, að iðnaðinum
Íslenzka hafi verið lítill sómi sýndur, en það skal eigi rakið hér.

Sem dæmi um erfiðleika iðnaðarins, meðan happ a- og glappaaðferðin ræður,
má geta yfirstandandi vandkvæða innlendra fatnaðarframleiðenda vegna skömmt-
unarfyrirkomulagsins á vefnaðarvöru. Innlenda vinnan er skömmtuð. Iðnrekendur
hafa farið fram á, að kaupendur vörunnar þyrftu ekki að skila skömmtunarseðl-
um nema fyrir andvirði hins innflutta hluta hennar, en hafa ekki fengið svar, og
nú er svo komið, að margar verksmiðjur sitja uppi með birgðir af framleiddum
vörum og verða að hætta rekstri.

Vér lítum svo á, að ef frumvarp um iðnaðarmálastjóra og framleiðsluráð nái
lagagildi, muni verða rutt úr vegi mörgum þeim hindrunum, sem í athugunarleysi
eða af yfirlögðu ráði hafa verið lagðar í götu íslenzks iðnaðar. Þess vegna leggjum
vér til, að frumvarpið verði samþykkt, en þó með nokkrum smávægilegum breyt-
ingum:

1. gr. óbreytt.
2. gr. orðist svo:
Ráðherra skipar iðnaðarmálastjóra til þess að fara með störf þau, sem honum

eru ætluð í lögum þessum, og setur honum erindisbréf. Skal hann hafa sérþekkingu
ii iðnaðarmálum og taka laun samkv. III. flokki launalaganna.

Ráðherra skipar og þriggja manna ráð, iðnaðarmálastjóra til aðstoðar. Skal
það skipað til 4 ára í senn, þannig: Einum samkvæmt tilnefningu allsherjarsamtaka
verksmiðjueigenda (Félags ísl. iðnrekenda), öðrum samkvæmt tilnefningu allherjar-
samtaka handiðnaðarmanna (Landssambands iðnaðarmanna) og þriðja án tilnefn-
ingar, og er hann formaður ráðsins. Að fengnu leyfi ráðherra ræður iðnaðarmála-
stjóri starfsfólk sér til aðstoðar, eftir því sem nauðsyn krefur. Laun og annar kostn-
aður við starfið greiðist úr ríkissjóði, og veitist til þess fé árlega i fjárlögum.

Ríkisstjórnin ákveður þóknun til framleiðsluráðs.
3.-6. gr. óbreytt.
t 7. gr. á eftir orðunum "hve mikill útflutningstollur er greiddur. ef varan er

flutt út", komi ný viðbót: hve mikill framleiðslutollur er greiddur.
Við 8. gr. bætist:
Upplýsingar um tæknilegt fyrirkomulag og skipulagningu einstakra verksmiðja

og iðnfyrirtækja, er iðnaðnrmálastjórt, starfsfólk hans eða framleiðsluráð kann að

komast að í starfi sínu, en leynt á að fara, skulu þessir aðilar gæta fyllstu þagnar-
skyldu um.

9.-11. gr. óbreyttar.
Breytingartillögurnar skýra sig að mestu sjálfar. Vélaverkfræðingur. efnaverk-

fræðingur, verkfræðingur með sérþekkingu á skipulagningu verksmiðja o. s. frv.
gæti haft næga þekkingu til að gegna starfi iðnaðarmálastjóra, og þess vegna er lagt
til, að þekkingarskilyrðið sé ekki rígbundið við vélaverkfræði eina.

Ríkisstjórnin skipar formann framleiðsluráðs, og getur hún valið þann full-
trúa úr Rannsóknaráði ríkisins, ef henta þykir, en að öðru leyti virðist oss óþarfi,
að Rannsóknaráðinu sé ætlað að tilnefna fulltrúa í þriggja manna ráð, við hlið
unnars fulltrúa frá ríkisstjórninni. því er ekki að leyna, að frumvarpið beinist fyrst
og fremst að verksmiðjuiðnaðinum í landinu. Þess vegna er kynlegt, að samtökum
handiðnaðarmanna. sveina og meistara í ýmsum iðngreinum, skuli ætlað að eiga
fulltrúa í framleiðsluráði, en ekki samtökum þeirra manna, sem hafa verksmiðju-
rekstur með höndum. Vér leggjum því til og teljum mjög nauðsynlegt, að úr þessu
verði bætt með því, að Félag íslenzkra iðnrekenda fái einn mann af þremur Í fram-
leiðsluráð.

Vér viljum að lokum geta þess, að nokkru eftir að frumvarp þetta kom fralll it
Alþingi, hóf Fjárhagsráð, að undirlagi núverandi iðnaðarmálaráðherra, allvíðtæka
athugun á framleiðslugetu verksmiðjanna, hráefnaþörf o. fL og fól félagi voru að
safna skýrslum hjá verksmiðjunum um þessi efni. Vér erum fullvissir um, að skýrslu-
söfnun þessi beri góðan árangur, vegna ágætra undirtekta verksmiðjueigenda um allt
land. Söfnun skýrslnanna er nú að mestu lokið og farið að byrja að vinna úr þeim,
sem komnar eru. Það uggir oss, að í ljós komi, að verksmiðjuiðuaðurtnn í landinu
sé fjölþættari og afkastameiri en nokkurn óraði fyrir, og ætti það að vera hvatning
til þess að taka iðnaðarmálin traustum tökum. Vér vildum geyma að skila áliti þessu,
þangað til oss yrði kunn niðurstaðan af skýrslusöfnuninni, en þar eð málið mátti
eigi dragast lengur, látum vér nægja að vitna til skýrslusöfnunarinnar og þeirra
niðurstöðutalna, er hún kann að gefa um verksmiðjuiðnað á íslandi.

Hingað til hefur engin statistik verið gerð um iðnaðinn" fyrr en þessi, sem Fjár-
hagsráð hefur með höndum. Væntum vér þess, að ekki verði látið hér við sitja, og
að árlega liggi fyrir upplýsingar um það, hvers iðnaðurinn er megnugur og hve
mikill þáttur hans er Í þjóðarbúskapnum. Til þess að þau mál séu tekin með festu
og að niðurstaðan verði notuð sem leiðarvísir fyrir þá aðila" sem fara með yfirstjórn
viðskiptamála og atvinnumála, teljum vér góðum áfanga náð með væntanlegum
lögum um iðnaðarmálastjóra og framleiðsluráð.

Reykjavík, 27. nóv. 1947.

Félag íslenzkra iðnrekenda
Kr. Jóh. Kristjánsson.

Páll S. Pálsson.
Fylgiskjal III.

LANDSSAMBAND WNAÐARlVfANNA
Reykjavík, 4. des. 1947.

Umsögn Landssambands iðnaðarmanna.
Iðnaðarnefnd Ed. Alþingis hefur með bréfi, dags. 4. f. m., óskað umsagnar

Landssambands iðnaðarmanna um frumvarp til laga um iðnaðarmálastjóra og
framleiðsluráð. Vér höfum athugað málið og leyfum oss þar um að taka eftirfar-
andi fram.

A nokkrum undanförnum iðnþingum hefur verið samþykkt ályktun um það,
að Landssambandinu bæri að vinna að því, að komið yrði á fót opinberri miðstjórn
allra iðnaðarmála í landinu, annað hvort sem deild í atvinnumálaráðuneytinu eða

sem sjálfstæðri skrifstofu eða stofnun, hliðstæðri skrifstofu fiskimálastjóra og
búnaðarmálastjóra. Í þá átt stefnir frumvarp það, sem hér um ræðir, og fellur að
því leyti saman við óskir iðnaðarmanna. Iðnaðarmálin hafa átt erfitt uppdráttar
hjá þVÍ opinbera, eins og oft vill verða, þegar um nýjungar á hagrænu sviði er að
ræða og taka á upp breyttar lífsvenjur og starfháttu, sem þjóðin hefur ekki alizt
upp við. A hinn bóginn urðu erfiðleikar og atvinnuleysi kreppu áranna til þess, að
margt manna varð að leita nýrra leiða sér til bjargar, og óx þVÍ á undanförnum 2
áratugum upp iðnaður í landinu, sem á mörgum sviðum er orðinn samkeppnisfær
við erlendan iðnað hvað gæði snertir, og einnig verðlag, ef miðað er við sama kaup-
gjald og aðstöðu og erlendir keppinautar hafa við að búa. Er nú svo komið, að Í
stærstu bæjum landsins er iðnaður og iðja orðinn fjölmennasti atvinnuvegurinn.
Jafnframt má það vera ljóst, að þótt sjávarútvegurinn hafi nú fengið fleiri og betri
tæki til lands og sjávar en nokkru sinni áður, þá koma þau tæki ekki að fullum
notum, nema til séu iðnaðarmenn til þess að sjá um þau og halda þeim við, auk
annarrar iðnaðarstarfsemi, sem af starfrækslu þeirra leiðir, og iðjuver til þess að
hagnýta aflann eftir því, sem þurfa þykir og hagkvæmt er. Enn er þess að gæta, að
markaðir fyrir afurðir lands og sjávar eru mjög stopulir og óvíst um sölu þeirra fyrir
það verð, er vér þurfum að fá. Atvinnuleysi getur því skollið á fyrr en mann varir.
Það yrði því að teljast mjög óvitur leg ráðstöfun að kyrkja þann iðnað, sem nú er að
komast á legg, og auka þannig á það atvinnuleysi, sem skapast kann af öðrum ástæð-
um. Í þess stað teljum vér nauðsynlegt að hlynna að þessum atvinnuvegi og skipu-
leggja hann jafnframt þannig, að hann komi þjóðinni að sem beztum notum og að
heilbrigt jafnvægi verði á um það vinnuafl, sem hver atvinnuvegur þarf og fær.

Af framansögðu leiðir, að vér teljum frumvarpið stefna í rétta átt og mælum með
því, að það verði samþykkt, ef á því fást gerðar eftirfarandi breytingar:
1. 2. gr. orðist svo:

Ráðherra skipar iðnaðarmálastjóra, eftir tillögum framleiðsluráðs, til þess
að fara með þau störf, sem honum eru ætluð í lögum þessum, og setur hon-
um erindisbréf. Skal hann hafa sérþekkingu á iðnaðarmálum og taka laun
samkvæmt lIT. flokki launalagauna.

Ráðherra skipar þriggja manna ráð, framleiðsluráð, iðnaðarmálastjóra
til aðstoðar. Skal það skipað til 4 ára í senn, þannig: Einn tilnefndur af Lands-
sambandi iðnaðarmanna, annar af Félagi íslenzkra iðnrekenda og hinn þriðji
án tilnefningar, og er hann formaður ráðsins.

Að fengnu leyfi ráðherra ræður iðnaðarmálastjóri starfsfólk sér til að-
stoðar, eftir því sem nauðsyn krefur. Laun og annar kostnaður við starfið
greiðist úr ríkissjóði, og veitist til þess fé árlega á fjárlögum.

Ríkisstjórnin ákveður þóknun til framleiðsluráðs.
2. vis 5. gr.

a. Tölulið 2. Í stað "iðnaðarmála" komi: iðju- og iðnaðarmála.
b. Tölulið 3. a. Í stað "iðnaðarmálum .... té" komi: iðju- og iðnaðarmálanna,

og láti þær hlutaðeigandi atvinnurekendum í té.
c. Tölulið 3. b. Í stað "iðnrekendum" komi: iðju- og iðnrekendum.
d. Tölulið 3. e. Í stað "iðnrekendum" komi: iðju- og iðnrekendum.
e. Tölulið 3. d. Í stað "iðnaðarins" komi: iðju- og iðnaðar.
f. Tölulið 4. Við liðinn bætist: og verkstæðum.
g. Tölulið 6. A eftir "íslenzkaI''' komi: iðju- og.

3. Við 7. gr.
a. Í stað "iðnaðarfyrirtækja" komi: iðju- og iðnaðarfyrirtækja.
b. A eftir "hráefnakostnaðurinn" komi: og hráefnaþörfin er og hvernig þetta

skiptist.
c. A eftir orðunum "ef varan er flutt út" komi: hve mikill framleiðslutollur

er greiddur.

4. Við 8. gr. Aftan við greinina bætist:
Upplýsingar um tæknilegt fyrirkomulag og skipulagningu einstakra verk-

smiðja og iðnfyrirtækja, er iðnaðarmálastjóri, starfsfólk hans eða framleiðslu-
ráð kann að komast að i starfi sinu, en ekki hefur verið opinbert almenningi.
skal fara með sem einkamál og gæta þagnarskyldu um.

Greinargerð.
Eins og frumvarpið er nú, virðist því ætlað að ná eingöngu til iðjureksturs

en ekki handiðnaðarmála. Gætir því nokkurs ósamræmis í því, að Landssambandi
iðnaðarmanna er ætlað að tilnefna mann i framleiðsluráð, en iðjurekendum ekki.
Stjórn Landssambands iðnaðarmanna getur ekki fallizt á það, að þegar setja á sér-
staka yfirstjórn yfir iðnaðarmálin, þá sé iðnaðurinn, handiðnaðurinn, settur hjá,
jafnvel þótt hann sé þegar orðinn allvel skipulagður og hafi sina kjörnu yfir-
stjórn. Landssamband iðnaðarmanna hefur frá öndverðu beitt sér fyrir því, að
sem bezt samvinna gæti tekizt milli iðnaðarmanna og iðjurekenda, og fáist fram-
anritaðar breytingartillögur samþykktar, er með þeim stigið stórt spor i þá átt.

Breytingartillögur vorar skýra sig í raun og veru sjálfar og miða að því, að
hin fyrirhugaða yfirstjórn verði fyrir bæði iðju og iðnað, en eins og kunnugt er frá
lögum um iðju og iðnað, þá er gerður munur á þessu tvennu. Af þeirri ástæðu meðal
annars er lagt til, að bæði Landssamband iðnaðarmanna og Félag íslenzkra iðn-
rekenda tilnefndi mann i framleiðsluráð. Rannsóknaráð ríkisins hefur aftur á
móti ekki beint með þessi mál að gera. Rétt þykir einnig, að framleiðsluráð geri
tillögur um iðnaðarmálastjóra, og er þó iðnaðinum þar með skorinn þrengri
stakkur um val forstöðumanns sinna mála en bæði landbúnaði og sjávarútvegi.

Um breytíngartíllöguna við 8. gr. er það að segja, að sjálfsagt þykir að binda
yfirstjórn iðnaðarmálanna þagnarskyldu um þau trúnaðarmál, sem hún kann og
hlýtur að komast að í starfi sinu og er ekki skylt vegna almennra laga að gera
uppská. .

Virðingarfyllst

f stjórn Landssambands iðnaðarmanna

Helgi H. Eiríksson. Einar Gíslason. Tómas Vigfússon.
Guðjón Magnússon. Guðm. H. Guðmundsson.

Til iðnaðarnefndar efri deildar Alþingis.

J.<'ylgiskjal IV.

BÚNAÐARF~LAG íSLANDS
Reykjavík, 3. des. 1947.

Umsögn Búnaðarfélags Íslands.
Með bréfi, dags. 4. f. m., hefur háttvirt iðnaðarnefnd Ed. Alþingis sent Bún-

aðarfélagi Íslands til umsagnar frv. til laga um iðnaðarmálastjóra og framleiðslu-
ráð.

Stjórn Búnaðarfélagsins tók mál þetta til meðferðar á fundi 1. þ. m. og sam-
þykkti svo hljóðandi ályktun:

"Stjórn Búnaðarfélags íslands mælir með hugmynd þeirri, sem kemur fram
í þessu frumvarpi um yfirstjórn iðnaðarmála i landinu. En um leið vill stjórnin
benda á, að æskilegt væri, að jafnframt því sem hugmynd sú, er felst í þessu
frumvarpi, yrði lögfest, þá verði félagssamtölmm iönaðaríns, eftir því sem við
verður komið, þokað á svipaðan grundvöll og búnaðarfélagsskapurinn er nú reistur
á, og einnig félagssamtök þau, er standa að Fiskifélagi Íslands."

Jafnframt því að tilkynna háttvirtri nefnd þetta. viljum ver biðja afsökunar
á því. hve lengi hefur dregizt að svara þessu erindi. En það stafar af þvi, að stjórn-
arfund hefur ekki verið hægt að halda fyrr en þetta, vegna fjarveru sumra stjórn-
arnefndarmanna .

Virðingarfyllst

Steíngr. Steinþórsson.

Til iðnaðarnefndar Ed. Alþingis.

